
Annotatsiya. Ushbu maqolada Surxondaryo viloyatida chorvachilik sohasida mutaxassislar tayyorlash
jarayonidagi tarkibiy o‘zgarishlar tahlil qilingan. Mavjud o‘quv dasturlari, amaliy tajriba asoslari hamda zamonaviy
talablar asosida kadrlar tayyorlash tizimining rivojlanish yo‘nalishlari yoritilgan. Shuningdek, mintaqada
chorvachilikni modernizatsiya qilish, ilmiy-amaliy integratsiyani kuchaytirish va xalgaro tajribani qo‘llash
masalalariga alohida e’tibor garatilgan.

Kirish. Mustaqillikning dastlabki yillarida agrar soha vakillariga, xususan chorvachilik
sohasida mutaxassis kadrlarga bo‘lgan munosabat borasida mustabid tuzum sharoitida
shakllangan yondashuvdan voz kechish ancha qiyin kechdi. Mutaxassis kadrlarni oz o‘rniga
qo‘yish, mulkchilik shakllari o‘zgara boshlagan bir sharoitda tarqatilgan kolxoz va
sovxozlardagi ishchi-xodimlarni ish bilan ta’'minlash oz holiga tashlab qo‘yildi. Natijada,
chorvachilikka ixtisoslashgan jamoa xo‘jaliklarining daromadi keskin kamayib, xo‘jalik
ishchilariga ish haqi berish ancha murakkablashdi, bu esa ularning moddiy ahvoliga salbiy ta’sir
ko‘rsatdi.

O‘zbekistonda chorvachilikni taraqqiy ettirish uchun mazkur sohadagi oliy va o‘rta
maxsus bilim yurtlari ko‘lamini kengaytirish hamda ularda mutaxassis kadrlar tayyorlash
masalasini zamon talablari asosida yuritish zarur edi.Respublikamizning ko‘pgina hududlarida
kechgani kabi, Surxondaryo viloyatida qishloq xo‘jaligida unumdorlikning pasayib ketishiga

ko‘p jihatdan kadrlar yetishmovchiligi va ularni yetarli darajada qo‘llab-quvvatlanmasligi sabab
bo‘ldi. Mustagqillikning ilk yillarida Navro‘z, Oqqapchig‘ay, Sayxon, Bobotog’, Hisor chorvachilik
xo‘jaliklari hamda Sayrob naslchilik zavodida zootexnik, veterinar va naslchilik bo‘yicha
mutaxassislarning etishmasligi edi. Kadrlar masalasida yuzaga kelgan talabidan kelib chiqqan
holda o‘rta-maxsus mutaxassislar tayyorlash maqsadida agrar kollejlar tashkil qilishga
kirishildi. Termiz, Boysun va Qumqo‘rg‘on qishloq xo‘jalik kollejlarida chorvachilik sohasida
o‘rta bo‘g‘in mutaxassislar tayyorlash tizimi yo‘lga qo‘yila boshladi.

1994-yilda Termizda tashkil etilgan agrar kollejida, qishloq xofjaligi tarmoqlarini
rivojlantirish hamda sohani malakali kadrlar bilan ta’'minlash maqgsadida veterinar-vrachlar,
mexanizatorlar, hisobchilar, iqtisodchilar, tayyorlash yo‘lga qo‘yildi. Termiz agrar kollejida
barcha fanlardan dasturlar mavjud bo‘lib, o‘quv rejasi asosida tuzildi. 1-kurslar uchun
Zooveterinariya fanidan 42 soat, 2-kurslar uchun Veterinariya fanidan 36 soat, Dehqon fermer
fanidan 36 soat darslar ajratildi [3]. Kollejda o‘quvchilar uchun 166,5 ming ta kitob fondi
mavjud bo‘lib, shulardan darsliklar 10100 donani tashkil etdi. Kollej kutubxonasining umumiy
maydoni 448 m? tashkil qilib, har bir bo‘lim uchun alohida javonlar va darsliklar ajratib
qo‘yilgan. Kutubxonada mutaxassislikka oid 2500 dona iqtisod, 4000 dona veterinariya va
zooveterinariya, 1300 dona fermer va texnologiya darsliklari mavjud edi [2].

O‘quvchilar mutaxassis fanlar bo‘yicha 1994-1995 o‘quv yilining birinchi yarmida
Veterinariya mutaxassisligidan 91 foiz, Fermer mutaxassisligidan 89 foiz, Zooveterinariya
mutaxassisligidan 90 foiz darslarni o‘zlashtirgan [1]. Biroq bu qishloq xo‘jalik kadrlarini
ta’'minlash uchun yetarli emas edi. Negaki, gishloq xo‘jaligi tarmoqlarida joylarda malakali
kadrlar yetishmas edi.

Adabiyotlar tahlili va metodologiya. O‘zbekiston Respublikasi Vazirlar
Mahkamasining 1998-yil 13-maydagi 204-sonli qarori asosida «O‘zbekiston Respublikasida
o‘rta maxsus, kasb-hunar ta’limi to‘g‘risida»gi nizom tasdiqlanib, unga asosan akademik
litseylar va kasb-hunar kollejlarini tashkil etish ishlari olib borildi [2].

Surxondaryo viloyatining ozig-ovqat, agrosanoat va qishloq xo‘jalik yo‘nalishlariga
ixtisoslashtirilgan kollejlarini malakali kadrlar bilan ta’'minlashda Buxoro ozig-ovqat va yengil
sanoat texnologiyasi instituti muhim rol o‘ynadi. Mazkur oliy o‘quv yurti O‘bekiston
Respublikasi Vazirlar Mahkamasining 1998-yil 24-fevraldagi “Akademik litseylar va kasb-
hunar kollejlarini tashkil etish va ularning faoliyatini boshqarish to‘g'risida”gi 77-sonli qaroriga
muvofiq, kasb-hunar kollejlari uchun malakali pedagog kadrlar tayyorlash bo‘yicha bazaviy oliy
ta’lim muassasasi etib belgilangan edi. Shunga asosan, 1998-yil 2-9-avgust kunlari Termiz
akademik litseyining 5 nafar va Termiz ozig-ovqat sanoati kasb hunar kollejining 19 nafar
o‘gituvchisi Buxoro ozig-ovqat va yengil sanoat texnologiyasi institutida malaka oshirib
qaytdilar [5].

1999-yil 1-dekabr holati bo‘yicha Surxondaryo viloyati kollejlarida go‘sht va sut, baliq
va konservalangan mahsulotlar texnologiyasidan 6 nafar mutaxassis ishlab turdi.
2000-2001 o‘quv yilida ushbu tarmoq uchun jami 50 nafar mutaxassisga ehtiyoj borligi va
ularni Buxoro ozig-ovqat va yengil sanoat texnologiyasi institutiga o‘qishga jo‘natish masalasi
hal qilindi.

Qishloq xofjalik yo‘nalishidagi kasb-hunar kollejlari uchun o‘quv adabiyotlari va
darsliklarni tayyorlash yuzasidan Toshkent irrigatsiya va Toshkent Davlat agrar universiteti
bilan hamkorlik ishlari olib borildi. Samarqand kooperativ instituti bilan oziq-ovgat sanoati

yo‘nalishidagi 7 xildagi 750 nusxada qo‘llanma adabiyotlar tayyorlash uchun shartnoma tuzildi.
Viloyatdagi o‘rta maxsus, kasb-hunar ta’limi o‘quv yurtlari o‘quvchilarining birinchi fan
olimpiadasi o‘tkazildi. Bu olimpiadada talaba o‘quvchilar 10 fan bo‘yicha bellashdilar,
g'oliblarga esdalik sovg‘alari topshirildi. Viloyatda tashkil etilgan yangi turdagi o‘quv
muassasalari 1998-2000-yillar davomida 2 597 nomda, 34 000 nusxada, jami 13 131,
392 so‘mlik miqdorda yangi nashrdan chiqarilgan siyosiy, ma’naviy mafkuraga oid va o‘quv
adabiyotlari bilan ta’'minlangan [6].

Muhokama va natijalar. Ozbekiston Respublikasi Qishloq va suv xo‘jaligi vazirligining
Denov agrotijorat kollejida 1999-yilda «Iqtisod», «0ziq-ovqat mahsulotlari texnologiyasi»,
«Qishloq va o‘rmon xo‘jaligi» kabi 6 ta mutaxassislik bo‘yicha kadrlar tayyorlandi. Shuningdek,
mavjud mutaxassisliklar bo‘yicha (0102 - «Buxgalteriya», 2704 - «Vino tayyorlash
texnologiyasi», 2705 - «Meva va sabzavotlarni saqlash va qayta ishlash», 3102 - «<Agronomiya,
3120 - «Fermer (dehqonchilik) xo‘jaliklarini tashkil etish») o‘quv yurtining ta’lim sohasiga
muvofiq mutaxassislar tayyorlandi. 1998/1999 o‘quv yilida 12 nafar bitiruvchi o‘quv yurtini
imtiyozli diplom bilan tamomladi [7].

2000-yilda Denov Yurchi gishloq xojalik kollejida malakali mutaxassislar tayyorlash
borasida Termiz agrotadbirkorlik kolleji o‘qituvchisi qishloq xojaligi fanlari nomzodi M.
Omonovning “Qorako‘lchilik turkumi”, “Surxondaryo viloyati qorako‘lchilik xo‘jaliklarida jun
qoplamlari sifati bo‘yicha katta yoshdagi nasldor qo‘chqorlarni tanlash” qo‘llanmasi, qishloq
xo'jaligi fanlari nomzodi Sh.Chorshanbiyevning “BeTepuHapHO-caHUTapHHE MepPONPUSATUSA
npu Tybepkynésa”, Cank-Iletepbypr veterinariya institutining ilmiy to‘plamda e’lon qilingan
“OkoHOMHUYEeCKUH 3(QPEeKTUBHOCTDL NPOTUBOTYOEpKy/AE3HMX MeponpusaTuid” hamda
“OpraHu3anus NPOTHUBO3MU300TUUYECKUX MeponpusaTHl B CypXOHJApbHHCKOM 06J1acTu
Y36ekucraHa” ilmiy ish asosida fanlardan chop etilgan qo‘llanmalar, Sariosiyo qishloq xo‘jaligi
kolleji direktori q.x.f.n. X.Xolmurodovning botanika fanidan chop etilgan qo‘llanmalari kollejda
darslik sifatida o‘tildi [8].

Viloyatda tashkil etilgan yangi turdagi o‘quv muassalari 1998-2000 yillar davomida
2597 nomda, 34 000 nusxada, jami 13131, 392 so‘mlik miqdorda yangi nashrdan chiqarilgan
siyosiy, ma’naviy mafkuraga oid va o‘quv adabiyotlari bilan ta’'minlangan [4].

Yangi tashkil etilayotgan akademik litseylar va kasb-hunar kollejlarini yuqori malakali
mutaxassislar bilan ta’'minlashga alohida e’tibor garatildi. Xususan, 1999-yil 31-avgust holati
bo‘yicha Denovdagi Yurchi gishloq xo‘jalik kasb-hunar kollejida 20 nafar o‘gituvchi faoliyat
ko‘rsatib, ulardan 17 tasi oliy ma’lumotli, 3 kishi o‘rta maxsus ma’lumotli mutaxassis bo‘lgan.
Shuningdek, Qumqo‘rg‘on qishloq xojalik kollejining 14 nafar o‘qituvchining 13 tasi oliy,
1 nafari o‘rta maxsus ma’lumotli, Qumqo‘rg‘on tumanidagi Sayxon qishloq xo‘jaligi kollejida
27 nafar o‘qituvchining hammasini oliy ma’lumotli o‘qituvchilar tashkil etgan [8].

Kadrlar Milliy dasturini amalga oshirish borasida 1998-2000 yillar mobaynida
respublikamizda 307 ta yangi turdagi o‘quv muassasalari, jumladan 47 akademik litseylar va
260 ta kasb-hunar kollejlari tashkil etilib, ushbu o‘quv muassasalari eng zamonaviy o‘quv-
laboratoriya jihozlari, o‘qitishning texnik vositalari, o‘quv ko‘rgazmali qurollar, trenajyorlar,
kompyuter Kklasslari, yuqori texnologiyali o‘quv jihozlari va boshqa zaruriy anjomlar bilan
jihozlash yo‘lga qo‘yildi [2].

2000-yilning 18-20 aprel kunlari 1999-2000 o‘quv yilida tashkil etilgan 6 ta jumladan,
Termiz igtisodiyot, Sariosiyo, Denov Hazarbog’, Denov Yurchi, Qumqo‘rg‘on Sayxon qishloq

xo‘jaligi kasb-hunar Kkollejlarining ta’lim faoliyatlari O‘zbekiston Respublikasi Vazirlar
Mahkamasi Davlat Test Markazi Tarkibidagi Kadrlar tayyorlash, sifatini nazorat qilish, pedagog
kadrlar va ta’lim muassasalari attestatsiya boshqarmasi tomonidan o‘rganildi.

Viloyat kasb-hunar kollejlariga shahar va tumanlar hokimliklari tomonidan vasiy, homiy
tashkilotlar belgilandi. Jumladan, Hazarbog' qishloq xo‘jalik kasb-hunar kollejiga homiy
tashkilot Termiz davlat universiteti, vasiy tashkilot Hazarbog’ jamoa xo‘jaligi, Xayrobod paxta
hissadorlik jamiyati, Sayxon qishloq xo‘jaligi kasb-hunar kollejiga homiy tashkilot Termiz
davlat universiteti, vasiy tashkilot Sayxon jamoa xo'‘jaligi, Qumqo‘rg‘on qorako‘l, bo‘rdoqichilik
kompleksi belgilandi [9].

Viloyat kasb-hunar kollejlarida amalga oshirilayotgan ijobiy ishlar salmog'i sezilarli
bo‘lsa-da, ayrim kasb-hunar kollejlari binolarini o‘z vaqtida foydalanishga topshirilishida, o‘quv
jarayoni hujjatlarida, moddiy texnik bazasini mustahkamlashda, o‘gituvchilar malakasini
oshirish ishlarida, mutaxassisliklarni ochishda tezlikda hal etilishi lozim bo‘lgan gator
kamchiliklar ham mavjud edi. Viloyatda faoliyati o‘rganilgan kasb-hunar kollejlarida maxsus
fanlardan dars beruvchi malakali o‘gituvchilar yetishmas edi. Bu hol Sherobod akademik
litseyda 42 foizni, Qumqo‘rg‘on Sayxon qishloq xojalik kasb-hunar kollejida 38 foizni tashkil
etgan. Shu bilan birga o‘quvchilarning bilim ko‘rsatkichlari Denov tumanidagi Yurchi,
Qumgqo‘rg‘on qgishloq xo‘jalik kasb-hunar kollejida past darajada ekanligi ma’lum bo‘ldi. Kollej
o‘quvchilarining bilim sifatining me’yordan pastligiga bosh sabab, mutaxassis fanlaridan
malakali o‘gituvchilarning yo‘qligi, o‘quv rejalarida ko‘rsatilgan fanlardan sifatli namunaviy
dasturlarining mavjud emasligi, o‘quv-laboratoriya bazasining yaratilmaganligidir.

Viloyatda yangi tashkil etilgan kasb-hunar kollejlari bilan homiy va vasiy tashkilotlari
hamda ishlab chiqarish tashkilotlari o‘rtasida o‘zaro hamkorlik yo‘lga qo‘yilmagan va
shartnomalar tuzilmagan. Sherobod agrosanoat kasb-hunar kollejida barcha zaruriy jihozlar
bilan ta’'minlangan bo‘lishiga qaramay, ularni ishlatadigan mutaxassislarning ozligi bois, ayrim
asbob-uskunalar va kompyuterlar ishlatilmay qolgan. Qolaversa, qishloglardan kollej bilan
bog‘lovchi avtobus yo‘qligi davomatning keskin pasayishiga sabab bo‘lgan. Kunlik davomat
34% ni tashkil etgan. 50 o‘rinli yotogxonada bor-yo‘g‘i 10 nafar o‘quvchi joylashgan. Yotogxona
binosi isitilmagan. Shu sabab, kollejdagi ta’lim berish sifati juda past.0‘rta maxsus, kasb-hunar
ta’limi Markazi tomonidan o‘tkazilgan tekshiruvlar, tahlillar bir qator ta’'lim muassasalarida
o‘quv va mehnat intizomi talab darajasida emasligini ko‘rsatdi. O‘quv dasturlarini
o‘zlashtirmayotgan o‘quvchilarni aksariyati, darslarga sababsiz qatnashmaganliklari, o‘quv
yurtlarining ichki tartib qoidalariga va Ustaviga rioya qilmaganliklari tufaylidir. Bunday holat
pedagog, muhandis-pedagoglar va guruh rahbarlarining o‘quvchilar davomatini nazorat qilish
va tahlil etishga sovuqqonlik bilan yondashayotganliklarini, ayrim hollarda esa yoshlarning
kelajagiga, ularni Vatanga sodiq, mustaqillik mafkurasi bilan sug‘orilgan, barkamol inson bo‘lib
yetishishlariga befarqlik gilayotganliklaridan hamda o‘quvchilar tarbiyasida ota-onalarning
mas’uliyati kamayib ketganligidan dalolat beradi.

2009-2010 o‘quv yilida umumta’lim maktablarining 9-sinf bitiruvchilarini akademik
litsey va kasb — hunar kollejlariga gamrab olish past darajada bo‘lgan.

2013-yilga kelib, 2001-yilga nisbatan o‘rta maxsus kasb-hunar ta’lim muassasalariga
kirayotganlar soni Surxondaryo viloyatida 4 — 5 marta oshdi. Jumladan, 2013/14 o‘quv yilida
Surxondaryo viloyatida 116 ta kasb-hunar kollejda 134,3 ming nafar o‘quvchi tahsil oldi. Bu
davrga kelib viloyatning Muzrabot, Jarqo‘rg‘on, Qumqo‘rg‘on, Qiziriq, Sho‘rchi kabi tumanlarida

gishloqg xofjaligi uchun mutaxassislar tayyorlash va ularning malakasini oshirish ishlariga
amaliy yordam ko‘rsatildi [2].

Qishloq xo‘jaligi, xususan uning yetakchi tarmogqlaridan biri bo‘lgan chorvachilik
sohasida faoliyat olib borgan mutaxassislar uchun munosib turmush tarzini shakllantirish
borasida Termiz, Jarqo‘rg‘on, Qumqo‘rg‘on, Sariosiyo tumanlarida olib borilgan ishlar o'z
natijalarini berdi. Manfaatdor vazirlik, korxona va idoralar hamkorligida Ishchi guruhi a’zolari
tomonidan mazkur tumanlarda band bo‘lmagan aholini aniq kasb va ish ko‘nikmalari bo‘yicha
o‘qitish va gayta tayyorlash kurslarini tashkil etish yuzasidan kompleks chora-tadbirlar ishlab
chiqildi [10].

Xulosa. Surxondaryo viloyatida chorvachilik sohasida mutaxassislar tayyorlash
jarayonidagi tarkibiy o‘zgarishlar nafaqat zamonaviy davr talablari, balki tarixiy taraqqiyot
jarayonida shakllangan tajribaga ham tayangan holda amalga oshirilmogqda. Mintaqada
gadimdan mavjud bo‘lgan chorvachilik an’analari, xalq xo‘jaligi rivojidagi o‘rni hamda turli
davrlarda amalga oshirilgan ta’limiy islohotlar bugungi kunda mutaxassislar tayyorlash
tizimining asosiy manbalaridan biri bo‘lib xizmat gilmoqda. Shu bois, tarixiy meros va
zamonaviy yondashuvlarning uyg‘unligi chorvachilik sohasida malakali kadrlar yetishtirish
hamda mintaganing ijtimoiy-iqtisodiy taraqqiyotiga hissa qo‘shishga imkon yaratmoqda.

